
N 957-Ա/2                                                                                           16.06.2021թ.

 «ԽՍՀՄ ԵՎ ՀԽՍՀ ԺՈՂՈՎՐԴԱԿԱՆ ԱՐՏԻՍՏ ԱՌՆՈ ԲԱԲԱՋԱՆՅԱՆԻ                       100-ԱՄՅԱԿԻՆ ՆՎԻՐՎԱԾ «ԲԱԲԱՋԱՆՅԱՆԸ ԵՐԵՎԱՆՈՒՄ»  ՆԱԽԱԳԾԻ  ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ ԽՍՀՄ և ՀԽՍՀ ժողովրդական արտիստ Առնո Բաբաջանյանի 100-ամյակին նվիրված «Բաբաջանյանը Երևանում» նախագծի կազմակերպման նպատակով՝

Հ Ր Ա Մ Ա Յ ՈՒ Մ   Ե Մ

    1. Հաստատել ԽՍՀՄ և ՀԽՍՀ ժողովրդական արտիստ Առնո Բաբաջանյանի 100-ամյակին նվիրված «Բաբաջանյանը Երևանում» նախագծի կազմակերպման ծրագիրը` համաձայն հավելվածի:   
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Աջակցություն այլ մշակութային  միջոցառումների և ծրագրերի իրականացմանը») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 8462,4 (ութ  միլիոն չորս հարյուր վաթսուներկու հազար չորս հարյուր) հազար դրամ` ԽՍՀՄ և ՀԽՍՀ ժողովրդական արտիստ Առնո Բաբաջանյանի 100-ամյակին նվիրված «Բաբաջանյանը Երևանում» նախագծի կազմակերպման ծախսերն ապահովելու համար: 
     3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը  «Հայաստանի պետական ֆիլհարմոնիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացման գործառույթներ։
   4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ    Ա. Խզմալյանին:                                                                       
Նախարար`    		  		 ՎԱՀՐԱՄ ԴՈՒՄԱՆՅԱՆ
                                                                      /պաշտոնակատար/











Հավելված
 ՀՀ կրթության, գիտության,
 մշակույթի և սպորտի 
նախարարի պաշտոնակատարի
-----  --------------- 2021 թ.
N --------- Ա/2  հրամանի 
ԾՐԱԳԻՐ
     «Բաբաջանյանը Երևանում» նախագիծ

	1
	Կազմակերպության անվանում
	Հայաստանի պետական ֆիլհարմոնիա ՊՈԱԿ

	2
	Ծրագրի բովանդակությունը
	ԽՍՀՄ ժողովրդական արտիստ Առնո Բաբաջանյանի 100-ամյակին  նվիրված միջոցառումներից է «Բաբաջանյանը Երևանում» համերգային ծրագիրը։ Հայաստանի պետական ֆիլհարմոնիայի նպատակն է մայրաքաղաքի մի շարք հրապարակներում և այգիներում ուրբաթ և շաբաթ օրերին նախատոնական շունչ հաղորդել երևանցիներին`  բացօթյա համերգներ կազմակերպելով «Բաբաջանյանական շաբաթ»-ին ընդառաջ։  Նախատեսում ենք 8 բացօթյա համերգ անցկացնել  հունիս և հուլիս   ամիսներին։ 
Հաշվի առնելով հանճարեղ կոմպոզիտորի լայն երկացանկը, ինչպես և այն, որ Բաբաջանյանը ստեղծագործել է տարբեր երաժշտական ժանրերով, նախատեսվում է համերգներ կազմակերպել հասարակության տարբեր տարիքային խմբերի համար։  Ուսումնասիրելով հայ երգիչների բաբաջանյանական  կատարումները՝ ցանկություն առաջացավ ընդգրկել նաև այնպիսի ստեղծագործություններ, որոնք վերջին 10 տարիների ընթացքում տեղ չեն գտել պետական միջոցառումներում։ «Բաբաջանյանը Երևանում» համերգային ծրագրում ընդգրկված կլինեն վարպետի հանրահայտ ստեղծագործությունները։ 
Նպատակ ունենք նաև Բաբաջանյանի ռուսերեն երգերից որևէ մեկը թարգմանել հայերեն և նոր մատուցմամբ ներկայացնել հանդիսատեսին։

	3
	Ծրագրի իրականացման վայրը
	Հայաստան, Երևան

	4
	Ծրագրի մասնակիցներ


	Առնո Բաբաջանյան կոմպոզիտորի երգերի սիրահարներ, երաժիշտներ, ակադեմիական հաստատությունների ուսանողներ, երաժշտական դպրոցների աշակերտներ 

	5
	Նպատակ 
	· Բաբաջանյանի երգերի նորովի հանրահռչակում
· Աճող սերնդի կրթում և ծանոթացում ազգային և արժեքներին 
· Սոցիալ-մշակութային կյանքի ակտիվացում
     

	6
	Անցկացման ժամկետ
	18.06.2021-20.07.2021

	7
	Ակնկալվող արդյունքներ
	· Բաբաջանյանի ոչ հայտնի ստեղծագործությունների հանրահռչակում
· Բաբաջանյանի երգերի հանրայնացում

	8
	Ոչ ֆինանսական ցուցանիշներ
	8 համերգ

